
Prioritetet e Canon për qëndrueshmërinë në Evropë, Lindjen e Mesme dhe 
Afrikë 

Në vlerësimin e prioriteteve tona për qëndrueshmërinë, ne dëshironim të 
siguroheshim se fokusi ynë ishte në fushat më të rëndësishme të ndikimit. Për 
identifikimin e tyre, ne kemi kryer një këshillim me aktorët kryesorë si brenda ashtu 
edhe jashtë biznesit tonë, duke përfshirë edhe klientët tanë.  

Kjo na ka ndihmuar të kuptojmë rreziqet dhe mundësitë tona kryesore që i kemi 
dokumentuar në formën e një piramide (shikoni më poshtë). Ne kemi përcaktuar një 
mori çështjesh për menaxhimin e të cilave të gjithë aktorët presin nga ne që të 
veprojmë me përgjegjësi - këto ne i quajmë "bazat e shkëlqyera". Këtu përfshihet 
mbajtja e një sistemi të menaxhimit mjedisor dhe sigurimi i respektimit të të drejtave 
të njeriut në zinxhirët tanë të furnizimit.  

Bazuar në këto themele, ka disa fusha ndikimi ku dëshirojmë të kemi më shumë 
progres në lidhje me angazhimin tonë. Kjo përfshin sfidat mjedisore si p.sh. 
ndërmarrja e veprimeve për ndryshimin e klimës dhe mundësitë sociale në lidhje me 
shfrytëzimin e fuqisë së rrëfimit vizual dhe kontributit në zhvillimin e qyteteve dixhitale. 

Ne kemi identifikuar dy çështje ku synojmë të dallohemi dhe të jemi të parët në 
sektorin tonë. Së pari, ne dëshirojmë të bëjmë një kontribut domethënës në zhvillimi e 
një ekonomie ciklike, duke ecur përpara bazuar në progresin që kemi bërë tashmë 
në riprodhimin dhe rikushtëzimin e pajisjeve dhe riciklimin e kutive të bojës së 
printerëve.  Së dyti, ne dëshirojmë të mbështesim shpërndarjen e të mësuarit krijues. 
Një mënyrë se si e bëjmë këtë është fuqizimi i të rinjve për të treguar histori vizuale 
për nevojën për ndryshim duke përdorur si kuadër Objektivat e zhvillimit të 
qëndrueshëm (SDG) të Kombeve të Bashkuara. 

 
 


